
Мәләүез - 2017
Сценарий 
 Алып барыусы: Һаумыһығыҙ, хәйерле көн ҡәҙерле дуҫтар, әҙәбиәт һөйөүселәр!  Һеҙҙең бөтәгеҙҙе лә иҫәнлектә-һаулыҡта күреүебеҙгә шатбыҙ!
Мәләүез ере таланттарға ифрат бай ер. Тыуған еребеҙ бай ҙа, һоҡландырғыс матур ҙа. Тәбиғәтебеҙ хозур, халҡыбыҙ ҡунаҡсыл, һәр яҡлап оҫта. Район тарихы яҡташтарыбыҙҙың данлы хеҙмәте менән яҙылған. Улар араһында әҙәбиәт һәм сәнғәт өлкәһендә уңыш ҡаҙанған шәхестәребеҙ бихисап. Бөгөн беҙ һеҙҙең менән Мәләүез ерендә  журналистика, әҙәбиәт өлкәһендә юғары ҡаҙаныштарға өлгәшкән әҙиптәргә Бөйөк Ватан һуғышы ҡаһарманы, танылған журналист Фәтҡулла Комиссаров исемендәге премия тапшырыу тантанаһына йыйылдыҡ. 
2009 йылда  район Советы тарафынан ойошторолған мәртәбәле исемде 5 кеше алған да инде. Улар атҡаҙанған мәҙәниәт хеҙмәткәре,  Мәләүез ҡалаһы һәм районының почетлы гражданины, Б.Рафиҡов исемендәге премия лауреаты  Михаил Григорьевич Пильнов ,”Башҡортостан” гәзите хәбәрсеһе, журналист Юнир Сәмиғулла улы Кинйәбаев,  Мәләүез ҡалаһы һәм районының почетлы гражданины, Рәсәй Федерацияһының һәм Башҡортостан Республикаһының журналистар союзы ағзаһы  Юнир Ғәлимйән улы Аҙнағолов, Мәләүез таңдары” әҙәби берекмәһе етәксеһе, шағирә, журналист Мәрйәм Тимерхан ҡыҙы Күсмәева һәм журналист, шағир, тарихсы, филология фәндәре докторы, профессор Фәнил Күзбәков. 
Иҫегеҙгә төшөрөп үтәм: журналистика өлкәһендә Фәтҡулла Комиссаров исемендәге премия 2009 йылда Мәләүез районы муниципаль район Советы тарафынан журналистарҙың ижади әүҙемлеген арттырыу, шулай уҡ һәләтле журналист, Бөйөк Ватан һуғышында ҡатнашыусы Фәтҡулла Комиссаровтың исемен мәңгеләштереү маҡсатында булдырығайны. 
Алып барыусы:
Комиссаров Фәтҡулла Абдулла улы (15 июнь 1922 — 24 июль 1981) — офицер дәрәжәһендә Бөйөк Ватан һуғышында ҡатнашҡан башҡорт журналисы. Ҡыҙыл Йондоҙ һәм Почёт Билдәһе ордендары кавалеры, Башҡорт АССР-ының атҡаҙанған мәҙәниәт хеҙмәткәре. СССР Журналистар союзы ағзаһы.
· Фәтҡулла Абдулла улы Комиссаров 1922 йылдың 15 июнендә БАССР-ҙың Мәләүез районы Эткөсөк ауылында тыуған.
· 1935 йылда Стәрлетамаҡ сәйәси ағартыу мәктәбен тамамлай.
· 1940 йылда Ҡыҙыл Армияһы сафында хеҙмәт итергә саҡырыла.
· 1941—1945 йылдарҙа Бөйөк Ватан Һуғышында ҡатнаша, офицер булараҡ, артиллерия батареяһына етәкселек итә.
· Һуғыштан һуң Йомағужа районының «Ударсы» гәзите мөхәррире була.
· 1954—1981 йылдарҙа «Совет Башҡортостаны» гәзитенең көньяҡ зона буйынса үҙ хәбәрсеһе булып эшләй.
Яҙмыш уға уртаса ғына ғүмер үлсәме биргән.  Әммә ҡыҫҡа ғына ғүмерендә ул  әллә күпме эштәр эшләп өлгөргән тынғыһыҙ йән, яугир, уңған һәм оҫта журналист. Уның күп шиғырҙары үҙ осороноң һулышын, иң төп ваҡиғаларын сағылдырған, шағирҙың эске донъяһын асҡан.  Ауыр яралы булыуына ҡарамаҫтан, тыуған районын алдынғы итеү өсөн бар көсөн, белемен йәлләмәй тырыша.  Тыуған тәбиғәте менән һоҡланып шиғырҙар яҙа.
Әйҙәгеҙ, уның “Нөгөш” исемле шиғырын тыңлап үтәйек.  Уны һеҙгә 8-се мәктәптең 6 синыф уҡыусыһы  Карина Барлыбаева   уҡып  ишеттерер.  
Номер................................................................................................................
 Алып барыусы:  Фәтҡулла Комиссаров, журналист булараҡ, мәҡәлә, очерктарында XX быуаттың икенсе яртыһында, социализм осоронда, йәшәгән замандаштарының намыҫлы фиҙаҡәр хеҙмәтен, эскерһеҙ яҡташтарының образдарын тыуҙыра. Ул шулай уҡ әҫәрҙәрендә тыуған яғының тарихи үткәнен үҙенсәлекле сағылдыра. Ф. А. Комиссаров үҙенең күргән, кисергәндәрен шиғыр, хикәйә һәм повесть итеп тә яҙа.
Ҡыуанысҡа күрә, талантлы яҡташыбыҙҙың ижады - хис донъяһы менән йәше лә, ҡарты ла таныш. Һүҙҙе 8-се мәктәп уҡыусылары Рәхмәтуллин Нуршат һәм Вәхитова Элинаға бирәйек. Рәхим итегеҙ!
Номер.........................................................................................................................
 Алып барыусы. Рәхмәт уҡыусылар! 
 	Ә хәҙер сәхнәгә   4-се китапхана мөдире булып 40 йылдан артыҡ тынғыһыҙ хеҙмәт иткән, нәфис әҙәбиәткә һөйөү тәрбәләгән.    
Һуңғы йылдарҙа яҡташ яҙыусылар, журналистар ижадын өйрәнеп,  бай материал туплаған һәм тиҫтәләгән библиография күрһәткесе сығарған. Салауат Юлаев исемендәге дәүләт премияһы лауреаттары, күренекле яҙыусы һәм журналистар Булат Рафиҡов һәм Динис Бүләковҡа арналған йыйынтыҡтарға күп көс һалған. Тиҫтәләгән буклет авторы. “Мәләүез таңдары” әҙәби берекмә ағзалары ижадын яҡтыртҡан ике йыйынтыҡты, тыуған яғыбыҙ тәбиғәтенә арналған “Башҡортостан - һин үҙең ожмах ҡына, хазина” исемле дайджест сығарған. Бынан тыш, ул “Мостай Кәрим һәм Мәләүез” исемле дайджест әҙерләп, БР Мәҙәниәт министрлығы дипломына лайыҡ булған  тырыш замандашыбыҙ Фәниә Мөтиғулла ҡыҙын һәм ҡотлау өсөн Хәкимиәт башығы һәм баһалама комисссия исеменән  Башҡортостан Республикаһы Мәләүез районының муниципаль районы Советы секретары Лилиә  Зиннур ҡыҙы Һөйәрғолованы саҡырам.  Рәхим итегеҙ!
.............................................................................................................................
Алып барыусы:  Рәхмәт, Лилиә Зиннуровна! А теперь слово предоставляется директору, главному редактору газеты “Путь октября” Корицкому Александру Юльевичу.
 Номер. ГДК
 Ҡәҙерле дуҫтар,    Динар Халиков           башҡарыуындағы йыр музыкаль бүләк булып яңғыраһын.  Рәхим итегеҙ!
..........................................................................................................................
Алып барыусы: Кисәбеҙҙе дауам итәбеҙ. 
 	Артабан һүҙ Мәләүез ҡалаһы һәм районының почетлы гражданины, , Рәсәй Федерацияһының һәм Башҡортостан Республикаһының журналистар союзы ағзаһы, Фәтҡулла Комиссаров исемендәге премия лауреаты, шағирҙың тормошон, ижадын яҡындан өйрәнгән, “Дауыл булып үттем дауылдарҙа” китабын әҙерләүсе Юнир Ғәлимйән улы Аҙнағоловҡа. Рәхим итегеҙ, Юнир Ғәлимйәнович!
............................................................................................................................
Алып барыусы: Рәхмәт, Юнир Ғәлимйәнович! Бөгөн  беҙҙең арала  Ф.Комиссаровтың “Дауыл булып үттем дауылдарҙа” китабын әҙерләүсе тағы ла бер  шағирәбеҙ , шулай уҡ Фәтҡулла Комиссаров, Булат Рафиҡов исемендәге премиялар лауреаты,  “Мәләүез таңдары” әҙәби берекмәһе етәксеһе, журналист Мәрйәм Тимерхан ҡыҙы Күсмәева ла бар. Һүҙҙе һеҙгә бирәбеҙ, рәхим итегеҙ, Мәрйәм Тимерхановна!
.............................................................................................................................
    Номер. ГДК 
Алып барыусы:   Бөгөн беҙҙә ҡунаҡта Фәтҡулла Комиссаров исемендәге тағы ла бер лауреат , ул ”Башҡортостан” гәзите хәбәрсеһе, журналист Юнир Сәмиғулла улы Кинйәбаев. Алып барыусы:   , һеҙҙе саҡырабыҙ.
..............................................................................................................................
Алып барыусы:    Рәхмәт, Юнир Самигуллович! Мәләүез еренең талантлы уҙаманы, күп ҡырлы шәхес - Хәрби диңгеҙ флоты ветераны, Булат Рафиҡов исемендәге премия лауреаты, “Аманат” башҡорт фольклоры һәм мәҙәниәт үҙәге етәксеһе, үҙешмәкәр рәссам, композитор Фәнил Сафуан улы Яманаев та бөгөн беҙҙең менән.  Әйҙәгеҙ, һүҙҙе уға бирәйек, рәхим итегеҙ!
 Номер?
Алып барыусы:  Өлө йәрәкле кеше, тыуған еренең ысын патриоты, фронтовик яҙыусы Фәтҡулла Абдулла улы Комиссаров һөйөклө ҡатыны Ғәмбәр Малик ҡыҙы менән 3 ҡыҙ, 1 малай үҫтерәләр. Улар барыһы ла, атаһы кеүек, уҡытыусы һөнәрен һайлай.
Кисәбеҙҙә  талантлы яҡташыбыҙ Фәтҡулла Абдулла улы Комиссаровтың улы, Рәсәй Федерацияһының мәғариф алдынғыһы, Башҡортостан Республикаһының мәғариф отличнигы,  ҡалабыҙҙың 8-се мәктәбе директоры, алдынғы ҡарашлы, эҙләнеүсән, тынғыһыҙ, ныҡышмал уҡытыусы  Салауат Фәтҡулла улы ла ҡатнаша.  
Салауат Фәтҡулла улы, һеҙҙе лә атайығыҙ тураһындағы иҫтәлектәр менән уртаҡлашыуығыҙҙы һорайбыҙ, рәхим итегеҙ!
....................................................................................................................
 Номер.
Алып барыусы:  Ҡәҙерле дуҫтар, һеҙҙең иғтибарға “Бөрйән ҡыҙҙары” бейеүен тәҡдим итәбеҙ.  Уны 8-се мәктәп уҡытыусыһы Зөлфиә Колоярова башҡара. 
Алып барыусы: Слово предоставляется заведующему библиографическим отделом Мелеузовский ЦБС  Челышевой Розе Равильевне.
Спасибо Роза Равильевна.
Ҡәҙерле дуҫтар, Динар Халиҡов башҡарыуында моңло ҡурай моңдарын тыңлап үтәйек. Рәхимт ит, Динар!
...
Алып барыусы: Дуҙтар, бөгөнгө ҡыуанысты “Мәләүез таңдары” ижади берекмәһе лә бүлешә. Рәхим итегеҙ, һүҙ һеҙгә.
 Номер. ГДК
Алып барыусы:
          Башҡортостан, тимен
          Мин бит үҙем- күҙгәнәге генә
Янып торған баллы кәрәҙҙең.
Бушап тормай икән ошо кәрәҙ,
Илем, һиңә барҙыр кәрәгем.
Башҡортостан- Башҡортостан, тимен,
Гөл-сәскәләр иле, нур иле.
Мин бәхетле, һәммә кешенең дә
Өмөт менән тыуһа һәр көнө.
Тулы булһын кәрәҙ-күҙгәнәктәр,
Тулып торһон ырҙын-келәттәр.
Тыныс атһын таңдар, килһен яҙҙар,
Берүк изге булһын теләктәр. 
 
  Ҡәҙерле дуҫтар, ҡунаҡтар, әҙәбиәт һөйөүселәр! Ошоноң менән Фәтҡулла Комиссаров исендәге премия тапшырыу тантанаһы тамам. Мәләүез районы һәм ҡалаһы тарихының биттәренә үҙ исемен алтын хәрефтәр менән яҙыусы эшлекле һәм тырыш замандашыбыҙ Фәниә Мөтиғулла ҡыҙын тағы ла бер тапҡыр юғары дәрәжәләге премияға лайыҡ булыуы менән ҡотлайбыҙ.  Киләсәктә һеҙгә иҫәнлек-һаулыҡ, бөтмәҫ илһам сығанағы, тағы ла ижади үрҙәр теләйбеҙ. Һау булығыҙ!










 	

